Makrolid və Azalidlər qrupu,onların mikrobəleyhinə təsirlərinin mexanizmi,tibbdə istifadə olunan nümayəndələrinin farmakologiyası
 Makrolidlərin antibakterial təsiri həssas bakteriyaların ribosomlarının alt vahidinə birləşməsinin nəticəsi kimi meydana  çıxır.Bu halda müvəqqəti olaraq akseptor sahədə (A sahəsi) olan RNT aminturşu molekuluna birləşmiş yeni peptid zəncirinin ,peptid sahəsinə (P sahəsi) translokasiyası blokada olunur və peptid zəncirin uzanmasının qarşısı alınır.Beləliklə ,bakteriya hüceyrəsində zülal sintezi tormozlanır.
Makrolidlərin bakteriyaların ribosomlarına birləşdiyi yerin yaxınlığında xloramfenikol və linkozamidlər də birləşir.Bu antibiotiklərin  ribosomlara birləşdiyi sahə .yəni təsir hədəfi bitişikdir.Odur ki, biri-digərinin ribosomlara birləşməsinə mane olur.Antibakterial təsirini antoqanizə edir.Bu səbəbdən makrolid .linkozamid və xloramfenikol birlikdə istifadə edilmir.Nəzərə almaq lazımdır ki, bu antibiotiklərdən birinə rezisentlik qazanan mikroorqanizm digərinə qarşıda çarpaz rezisentlik göstərir.Makrolidlər əsasən Qram müsbət bakteriyalara və basillərə təsir göstərir.
Bu sıranın tibbdə istifadə edilən ilk nümayəndəsi eritromisindir.HEB-i keçmir,plasentar baryeri isə keçə bilir.Faqositar hüceyrə və qaraciyərdə yüksək qatılıqda toplanır.Qaraciyərdə qismən metabolizmə uğrayır.Öd vasitəsilə bağırsaqlara atılır.Eritromisin qaraciyərdə CYP 3A4 sitoxrom P450 fermentini blokada edir.Suda pis həll olur turşuya davamsızdır.Odur ki, oral yolla bağırsaqlarda açılan tablet və ya kapsul dərman forması şəklində təyin olunur.Eritromisin stearat və etil suksinat turşuya davamlı olduğundan tablet və oral suspenziya şəklində istifadə edilir.Analoji xüsusiyyət eritromisin estolata da xasdır.Bu preparat bağırsaqlardan daha yaxşı asorbsiya olunur,bioyaralılığı daha yüksəkdir.Hepatotoksik olduğundan demək olar ki,istifadə edilmir.Absorbsiyadan sonra hidrolizə uğrayan eritromisinin efirli birləşmələri antibakterial təsir göstərir.Eritromisinin efirli birləşmələrinin bir üstünlüyü də qida kütləsinin bu maddələrin absorbsiyasına təsir göstərməməsidir.
Eritromisin və onun törəmələri oral yolla hər 6 saatdan bir 250-500 mq dozada təyin olunur.Ağır infeksiyalarda preparatın istifadə dozası 4 qrama qədər artırıla bilə.Uşaqlara 30-50mq/kq  dozada verilir.Lazım gələrsə istifadə dozası 60-100 mq/kq a qədər qaldırıla bilər.Eritromisinin 1%-i məlhəm (konyuktivitlərdə 0.5%-li və ya 0.5-1%-li məhlulundan istifadə olunur.)və 3 %li gel forman forması da vardır.
Eritromisin qlukoheptonat (qluseptat) və eritromisin laktobionat suda çox yaxşı həll olan efirli birləşmələrdir.Bu preparatlardan inyeksiya məhlulları hazırlamaq üçün istifadə olunur.Eritromisinin inyeksiya formaları v\d infuziya yolu ilə təyin olunur.Onlardan ağır infeksiyalarda istifadə olunur.
Klaritromisin turşuya davamlı və uzunmüddətli təsir göstərən eritromisin törəməsidir.Antibakterial təsir spektri eritromisindən fərqlənmir.Streptekok və stafilokoklara eritromisinlə müqayisədə güclü təsir edir.Yuxarı tənəffüs yolları infeksiyalarında ,mədənin Helicobacter pylori infeksiyasında ,müxtəlif atipik mikroorqanizmlərin törətdiyi infeksiyalarda istifadə edilir.Ondan həmçinin cüzamın lepramatoz formasında ,Toxoplasma gondii infeksiyasında istifadə edilir.
Azitromisin eritromisinin yarımsintetik törəməsidir.Makrolidlər qrupunun digər nümayəndələrindən fərqli olaraq struktur əsasını tərkibində oksigen atomu olan 14 üzvlü makrosiklik lakton həlqəsi deyil,tərkibində oksigen və azot atomu olan 15 üzvlü makrosiklik lakton həlqəsi təşkil edir.Odur ki,azalidlər  yarımqrupuna aid edilir.Mədənin turş mühitinə davamlıdır,eritromisin və klaritromisindən fərqli olaraq CYP 3A4 sitoxrom P450 fermentini blokada etmir.Bakteriostatik təsir göstərir,lakin yüksək dozalarda təsiri bakterisiddir.
Roksitromisinin molekuluna 16 üzvlü lakton həlqəsi daxil olan efirli oksim törəməsidir.Yarımsintetik preparatdır,eritromisinlə müqayisədə daha lipofil birləşmədir.Antibakterial təsir spektri eritromisinə uyğundur.Streptekoklara,H.influenae və anaerob törədcilərə eritromisinlə müqayisədə daha zəif təsir edir.Legionella Mycoplasma Chlamydia törədicilərinə təsiri çox güclüdür.Mədənin turş mühitinə dözümlüdür.Plazma zülallarına 90-95% nisbətində birləşir.Preparatın böyük bir hissəsi qaraciyərdə metobolizmə məruz qalır,az bir hissəsi isə dəyişilmədən böyrəklərlə sidik vasitəsilə xaric olunur.Oral yolla 12 saatdan bir 150mq dozada qəbul olunur.

